
Sazetak

Rad ima za cilj skrenuti paznju na znaCaj promisljanja fenomena informacijskog drustva, posebice rezima
autorskog prava i intelektualnog vlasnistva, obzirom da rastuéi trend osiguravanja (privatiziranja)
intelektualne svojine ugroZzava domen zajednic¢kog, javnog dobra. Pojam intelektualnog vlasniStva i
aktualiziranje problematike u domenu vlasni¢kog prava, ZariSna su mjesta danasnjih diskusija na obzorju
ICT politika. PromiSljanje politika umrezenog drustva, problema zastite intelektualne svojine u doba tehno-
kapitalizma, demaskira perspektive globalnog trenda razmjene informacija, upravljanja i kontrole. U eri
digitaine kulture ova se pojava objektivizira kao nastojanje da se upravlja digitalnim resursima kroz
legislativu koja garantira nepovredivost intelektualne svojine. 1z tog razloga, potrebno je osvijestiti procese
(de)regulacije upravljanja digitalnim pravima kojima se na globalnom nivou pokuSava uspostaviti apsolutna
kontrola zastite elektronskog sadrzaja rezimom autorskog prava. Online okruZenje postalo je svakodnevnica
suvremenih aktivnosti biblioteke pa se zbog toga zadatak i pozicija bibliotekara izuzetno komplicira obzirom
da neprestano izranjanju novi, sloZeni problemi odnosa izmedu nosioca prava i korisnika koji otvaraju
potpuno novu dimenziju profesionalne etike. Privilegiranje koncepta intelektualne svojine koji se uspostavlja
naustrb prava na slobodan pristup informacijama trazi kritiki odnos bibliotekara prema prijeporima
informacijskog drustva, odnosno razumijevanje vaznosti ukljuéivanja u novo podrucje odgovornosti koje ¢e
trebati razvijati informacijski stru¢njaci digitalnog doba.

KljuCnerijeCi:
bibliotekari, intelektualna svojina, autorsko pravo, digitalna prava, fair use, tehnoloSke mjere zastite,
upravljanje digitalnim pravima, informacijsko drustvo, informacijska etika.

Abstract

Aim of this work is to emphasize importance of reconsideration of information society phenomena, especially
intellectual property regime. As ongoing trend of intellectual property protection implies privatization of what's
considered a common good, a notion of intellectual property within actual reality of controversial issues in
domain of property rights, became a focal point of contemporary discussions on the horizons of ICT policies.
Policies of networked society in the context of techno-capital intellectual property regime are to be judged
from the perspective of global intent to control information. In the digital era this tendency is perceived as
digital rights management purported by the legislation that guarantees sanctity of intellectual property. For
that reason itis important to reveal processes of the intellectual property de-regulation by which digital rights
management is globally set. Copyright is to be considered an effective monopolistic tool in hands of
corporations that legally jeopardize rights to access the information and use it as a common good. Online
environment in which today's libraries operate simultaneously facilitates and confuse librarians' actions by
conflicting relationship between right holders and users making difficult to benefit the both. Information ethics
opens up spaces for critical standpoints on information society since professional responsibility of librarians,
information workers, is at stake.

uvoD

Ideja otvorenog druStva svoje uporiSte nalazi u Cinjenici da koncept otvorenosti intelektualnih proizvoda na
MreZi sugerira dostupnost znanja pa tako i znaCajnije pomake u stvaralastvu i edukaciji. [pak, zvani¢ni pravni
akti tretiraju intelektualnu svojinu kao neosporan entitet finansijske i zakonske prirode, te je Citav sustav
zastite, odnosno eksploatacije intelektualnog vlasnistva postao osnova za odrZavanje trziSne ekonomije
buducnosti. MenadZment digitalnih prava koji iz domena zastite intelektualne svojine zadire u podrucje
kontrole nad intelektualnom svojinom (dakle, opéi interes dijeljenja znanja u ,,otvorenom drustvu” dolazi u
direktnu koliziju sa logikom kapitala) jeste jedan od akutnih problema informacijskog druStva. Digitalna
informacija se danas moZe uz marginalne troSkove umnoZavati do beskonacnosti ne gubeci na kvaliteti,
neograniceno kopirati i jednostavno distribuirati. Ova Cinjenica ide u prilog ideje o slobodi i otvorenosti
intelektualnih proizvoda na Mrezi Ciji distributivni potencijali omogucavaju pomake u kreativnosti i
obrazovanju. Kako razvoj kulture demokratskog druStva ovisi o raspoloZivosti informacija, preispitivanje
dosadasnijih nacina koriStenja i upravljanja informacijama, kao i aktualiziranje novih, od iznimne je vaznosti,
kako za poziv bibliotekara / informacijskog strucnjaka, tako i za Siru druStvenu zajednicu, buduéi da
globalizacijski principi trZiSne orijentiranosti podrivaju ne samo socijalne temelje bibliotecke profesije, veé
kontinuirano dovode u pitanje jednakost pristupa izvorima znanja.

(DIS)BALANS JAVNOG DOBRA

Intenziviranje debata na svjetskom nivou u vezi sa sporovima vezanim za povrede autorskog prava li kakvog
drugog oblika intelektualnog vlasnistva direktno poziva na promisljanje karaktera informacione ekonomije
utemeliene na novoj tehnoloSkoj paradigmi koja je dovela do radikalnih promjena u procesima obrade
informacija, stvaranju i primjeni znanja. Informacija kao resurs univerzuma, odnosno roba koju treba
eksploatirati srazmjerno rastu njene razmjenske vrijednosti, odavno je postala predmetom komercijalnih
interesa Cija se buducénost ureduje legislativnim aspektima autorskih i srodnih prava. Indikativno i
kontradiktorno je, medutim, to Sto se znanje, zajednicko vlasniStvo i duhovno naslijede CovjeCanstva, danas
dostupno viSe nego ikada ranije putem otvorenih komunikacijskih platformi, sve uCestalije tretira kao ono 8to
treba osigurati, izolirati, iskljuciti i ekskluzivno kontrolirati: ,zakoni za zaStitu copyrighta su vremenom
dozivjeli preobrazbu svoje prvobitne namjene da reguliraju izdavacku industriju, regulirajuci danas klijente,
umjetnike i publiku“. OgraniCavanje pristupa informacijama i znanju jeste rezultat agresivne industrije
autorskih prava, koja pod okriliem copyrighta, monopolizira distribuciju nematerijalne, intelektualne svojine
na koju izvjesna prava polaze ijavnost. Feliks Stalder objasnjava kako je kulturna industrija morala staviti van
zakona bilo koji, tj. svaki neautorizovan pristup sadrZaju koji ima u posjedu kako bi zadrZala dominaciju i
globalni uticaj, obzirom da je nakon gubitka sredstava za proizvodnju (a pojavom interneta, i gubitka kontrole
nad sredstvima distribucije) kao posliednje podrucje kontrole ostao sam sadrZaj, konacno osiguran
autorskim pravom. Sasvim je jasno kako se zahvaljujuéi svjetskoj racunalnoj mrezi (World Wide Web), koja
omogucava jednostavno distribuiranje informacija globalnoj publici, destabilizira ustaljeni ekonomski
poredak zbog Cega se konsekventno pojacava kontrola sadrZaja putem rezima intelektualne svojine.
Obratimo li paZznju na smjernice Europske unije, zakonske regulative koje se predlaZu i usvajaju na Zapadu
(nimalo sluCajno period trajanja copyrighta je sve duzi i duZi), primijetit ¢emo kako se koristenje
.informacijske autoceste“ kao opéeg dobra, odnosno sadrZaja koji se na njoj razmjenjuju, pokuSava
kontrolirati i na izvjestan nacin ograniciti. Nova nastojanja da se dominira kulturnim trziStem zapravo su
pokuSaj da se institucionalne prakse iz analognog preslikaju na digitalno drustvo (na zakonskom nivou
pooStravanjem reZima intelektualnog vlasnistva; na tehni¢kom nivou, kontrolom nad digitalnim dobrima
putem oteZavanja slobodnog pristupa; i kona¢no, na ekonomskom nivou, favoriziranjem razmjene namjesto
pruZzanja usluga) Cime se podriva fundamentalna ideja oslobadajuceg, demokratizirajuceg medija -
Interneta. Shodno tome, implementacija snaznih zakonskih ograni¢enja u domenu virtualnog kroz
uspostavu novih mehanizama kontrole copyrighta, u krajnjoj konsekvenci, ima za cilj da se korisnici dovedu u
poziciju potroSaca. U tezi Manuel Castellsa, koja objasnjava da se ,nova ekonomija temelji na mreZzama®,
zapravo se ogleda dekompoziciona tacka mita o internetu kao decentraliziranom, antiideologijskom i ne-
kontroliranom mediju nad kojim je hemoguée uspostaviti klasiénu kontrolu koja bi se vezala za odredeni
centar moci. Tehnologija se razvija prema zahtjevima trzista, a njezine ciljeve, osim trZista, definiraju
druStveni centri moci.

Svjetska organizacija za intelektualno vlasnistvo (World Intellectual Property Organisation — WIPQ), koja



istraZzuje problematiku zastite intelektualnog prava i borbe protiv nezakonitog reproduciranja i plagijata,
1996. godine je putem Ugovora o autorskom pravu (WIPO Copyright Treaty) pokuSala donoSenjem propisa
urediti odnose autorskog prava u skladu sa zahtjevima digitalnog doba, odnosno osigurati da drzave
implementacijom Ugovora o autorskom pravu preduzmu legalne mjere tehnicke zastite, reguliranjem tzv.
digitalnih prava. Potpisivanjem ovog Ugovora (a potpisnice su gotovo sve razvijene zemlje Zapada) napusta
se pravo da se koriste copyrightom zasti¢ena djela uvodenjem elektronske zastite. Rizik usvajanja ovakve
legislative zabrinjava (ili bi barem trebao zabrinjavati) i bibliotekare buduéi da se:

- stvara monopol na formate dokumenata uspostavljanjem mogucnosti da se provodi efikasna kontrola
obzirom da ¢e svaki format elektronske knjige imati svog vlastitog Citatelja, te da odrZavanje pristupa
razlicitim Citateljima potrebuje kadar i tehnoloSke kapacitete koje biblioteke sada nisu u stanju priustiti, ne
raunajuci uz toi same troSkove pristupa za korisnike;

- slabi interoperabilnost, jer ukoliko nije moguce koristiti i dijeliti alate i programe da bi se analizirali protokoli
(obzirom da isti mogu biti koriSteni kako bi se zaobisle neefikasne tehnoloSke mjere zastite) tada ni dva
sistema nije moguce staviti u zajednicku funkciju osim ako prodavaci ne ustupe informacije o protokolima
koje koriste;

- ugroZava sloboda govora Cinjenicom da se vlasnicima copyrighta dozvoljava da definiraju uslove
koristenja.

Slobodan pristup informacijama je nuzna pretpostavka izgradnje informacijskog drustva, a nesagledive je
pak potencijale digitalnog doba za razvoj drustva znanja potrebno izbalansirati u skladu sa pretpostavkama
medija koji omogucéava komunikaciju bez postojanja centralne komande, tj. kontrolne institucije. Deklaracija
principa Svjetskog samita o informacijskom druStvu u Genevi, od 12. decembra 2003. godine, reafirmira
osnovne pretpostavke slobodnog pristupa informacijama (pozivajuéi se na Clan 19. Univerzalne deklaracije
0 ljudskim pravima kojim se garantira pravo na slobodu misljena i izrazavanja), istiCuci da je unapredivanje
pristupa informacijama i promoviranje razmjene znanja modernim komunikacijskim tehnologijama od
fundamentalnog znaCaja za razvoj informacijskog drustva. Potreba da se izbalansiraju interesi izmedu
korisnika i nosioca autorskih prava izvodi se iz legitimnog interesa i prava javnosti na slobodan pristup
informacijama. DruStveni pokreti slobodnog umrezavanja (free networking movement) i anti-copyrighta, koji
predstavljaju artikulaciju izbora i uvjerenja da su informacije i znanje zajednicko dobro (bez obzira Sta 0 tome
mislila neoliberalna ideologija individualnog blagostanja i kapitalisticka filozofija vlasnistva) jesu ili bi trebali
hiti ispred zahtjeva copyright industrije koja je u ociglednom sukobu sa logikom digitalne tehnologije.
Zajednicko dobro je resurs koji nije u vlasnistvu privatnog lica (ili drzave) ve¢ njime upravlja zajednica, a taj
resurs bi trebao biti (ostati) dostupan svim ¢lanovima jedne, danas globalne, drustvene zajednice. Novi reZim
zastite intelektualne svojine, totalitarne tendencije invazivnih i represivnih reZima vlasnistva, nesumnjivo
predstavljaju stjeciste brojnih kontroverzi, ali i artikulacije politickog stava, buduci da ,reZim intelektualnog
vlasniStva za zemlje u razvoju ima sasvim drugacije znacenje i posljedice nego za razvijene industrijske
zemlje". Problema vjerovatno ne bi bilo da iza politike gradenja legalnog trZiSta sa poStivanjem copyright
principaibrigom zaintelektualna prava, u stvari, ne leZi sistem njihovog uklju¢ivanja u trgovinske ugovore Sto
konsekventno vodi ka opstruiranju ekonomskog, a time i politickog osamostavljivanja zemalja u razvoju.

MENADZMENT DIGITALNOG PRAVA- FAIR (AB)USE

Smijernice Europske unije iz domena copyrighta, konkretno ,najkontroverznija uredba u historiji Europske
unije” - Direktiva 2001/29/EC Europskog parlamenta i Vijeca od 22. svibnja 2001. o harmonizaciji odredenih
aspekata autorskog prava i srodnih prava u informatickom drustvu - protiv koje su ustala ne samo udruZenja
korisnika, ve¢ i mnoga biblioteCka udruZenja, opravdano nas navode na zabrinutost zbog sumnje da se
njome naruSava balans javnog interesa i privilegira dominacija ekonomskog i tehnoloSkog interesa
uspostavljanjem sve rigidnijeg reZima zastite autorskih prava. Stav IFLA-e o copyrightu u digitalnom
okruZenju jasno ukazuje na vaznost uklju€ivanja u debate koje tematiziraju opasnosti zakona o copyrightu
koji ugroZava biblioteke u nastojanju da zadovolje potrebe svojih korisnika. Buduci da je ograni¢avanje prava
na koritenje sadrZaja na elektronskim medijima u svrhu istraZivanja i obrazovanja Direktivom 2001/29/EC
osnazeno, javnost je reagirala formiranjem Europskog pokreta za ravnotezu izmedu nositelja i korisnika
autorskog prava, kojiima za cilj lobiranje u interesu biblioteka i korisni¢ih grupa. Naime, IFLA-a je joS davno u
svojim dokumentima upozorila na implikacije koje ugovori Svjetske trgovinske organizacije imaju na
funkcioniranje biblioteka. Marrakesh protokolom Svjetske trgovinske organizacije (WTO), poznatom kao




TRIPS (Trade-Related Aspects of Intellectual Property), prepoznaje se vaznost copyrighta i intelektualnog
vlasniStva za svjetsku trgovinu.

GATS sporazumom, ¢ijim se odredbama promovira liberalizacija trZista i otvaranje nacionalnih ekonomija,
predvida se provodenje takvih nacionalnih politika kojima bi se omogucavalo korporacijama da nude svoje
usluge prema principima otvorenog trZista u tranzicijskim zemljama koje otvaraju svoje ekonomije. Izlaganje
javnog sektora logici trZiSnog natjecanja prakticno dovodi do toga da tvrtke koje pruZaju istu vrstu usluga kao
i biblioteke, npr. online pretraZivanje, mogu od drZzave traZiti isti tretman, podrSku i subvencije od strane vlasti
pod istim uslovima kao i javne biblioteke, Sto ozbiljno ugroZava njeno mjesto i percepciju ustanove koja
osigurava slobodan pristup informacijama. Nadalje, regulacija digitalnih prava poznata pod nazivom DRM
(Digital Rights Management) danas ograniava ono $to korisnici smiju raditi s digitalnim sadrZajem koji im
pripada. DonoSenjem zakona protiv digitalnog kopiranja (Digital Millenium Copyright Act iz 1998. godine, u
Sjedinjenim Americkim DrZzavama) izdavaCima su date zakonske ovlasti legalne kontrole nad onim Sto
Citatelj Cini sa elektronskom knjigom. Posljedice nepostivanja ovog zakonskog akta, odnosno izbjegavanja
primjenjivanja tehnoloSkih mjera zastite (TPM - Technological Protection Management) kojima se putem
enkripcije elektronske publikacije Stite od kopiranja zasigurno jesu prevencija od piraterije i peer-to-peer
razmjene, medutim problem sa primjenjivanjem ovih mjera leZi u Cinjenici da se njima istovremeno opstrurira
legitimno koriStenje onih informacija koje su izuzete od autorskog prava. Doktrina poStene ili pravicne
upotrebe, poznatije pod nazivom ,fair use” ili ,fair practice”, zakonski je negativno definirana obzirom da
postoji tek kao odredba kojom se onemogucuje pokretanje tuzbe protiv izvrSitelja fair use” prakse, dok nije
moguce pokrenuti sudsku parnicu kojom bi se npr. osiguralo pravo na ovlasteno koristenje sadrZaja u skladu
s fair use" doktrinom. Ovo je, naravno, veliki problem posebice u kontekstu promisljanja menadzmenta
digitainih prava onako kako to predlazu Smjernice EU insistiranjem na provodeniju tehnolo3kih mjera zastite
(vlasnik copyrighta moZe zaklju€ati, kriptirati sadrZaj i sprijeciti pristup bez obzira na izuzeca od copyrighta
koja su obi¢no uzivali bibliotekari i nastavnici). Ideja povezivanja autorstva i vlasniStva, odnosno ideja
trgovanja vlasnistvom ponistava i naruSava davno uspostavljenu, drudtveno vaznu dimenziju besplatnog
koriStenja sadrzaja zaStiéenog copyrightom u svrhu obrazovanja. Kako biblioteke upravo i postoje kao
ustanove koje osiguravaju slobodan pristup znanju svim korisnicima koji nisu u moguénosti kupiti / nabaviti
originalnu publikaciju, postavija se pitanje kako ¢e biblioteke odgovoriti izazovu da svojim korisnicima
osiguraju slobodan pristup digitalnim informacijama? Ako tehnicke mjere zastite (TPM) pretpostavljaju da
biblioteke moraju placati dodatnu naknadu nosiocima prava svaki put kada je digitalna publikacija koriStena
od strane novog klijenta podrivaju se fundamentalne pretpostavke postojanja biblioteka kao i sama
koncepcija posrednistva buduci da klijent pravo pristupa moze ostvarivati direktno na Mrezi. Edicije digitalnih
publikacija u bibliotekama ne bi smjele imati ograni¢enja za pristup koja se putem TPM-a uvode kao
zakonska obaveza. Jasno je da jedan od klju¢nih problema postaje pitanje balansiranja, odnosno reguliranja
iskljucivih naCina zastite intelektualne svojine posebice u odnosu na usvojenu, ve¢ pomenutu Direktivu
2001/29/EC Europskog parlamenta i Vije¢a od 22. juna 2001. o harmonizaciji odredenih aspekata autorskog
prava i srodnih prava u informacijskom drustvu. Clanice Svjetske organizacije za intelektualno viasnistvo
(WIPO) su joS 1996. godine usvojile ugovore (WIPO Copyright Treaty i WIPO performances and
Phonograms Treaty) kojima copyright principi nastoje primijeniti na elektronske publikacije u digitalnom
okruzenju onako kako se primjenjuju na Stampane. IFLA je reagirala stavom kojim se jasno stavlja na znanje
da bibliotekama i gradanima ne bi smjele biti oduzete moguénosti pristupa i koriStenja informacija bez
placanja naknade u skladu s fer doktrinom, te da ¢e se, ukoliko se prestane poStivati opCi javni interes,
povecati opasnost produbljivanja digitalnog jaza posto ¢e jedino oni koji mogu platiti informaciju imati koristi
od informacijskog drustva. Buduci da zbog olakSanog kopiranja digitalnih podataka veliki dio online izdanja
ostaje nezasticeno - Sifriranjem (enkripcijom) elektronske publikacije putem TPM-a izdavacima je osigurana
mogucénost dozvole ili zabrane pristupa. Problem, medutim, proizilazi iz toga to se putem mjera tehnicke
zaStite ugrozavaju izuzeci od copyrighta, drugim rijeCima, materijali obicno dostupni korisnicima postaju
nedostupni u Sifrovanim publikacijama. lako EUCD zabranjuje uskracivanje tih izuzetaka, ne postoji
garancija da ¢e vlasnici copyrighta postupati fer, odnosno da ¢e mjere tehnoloSke zastite sadrZaja imati u
vidu predvidena ogranicenja vlasniStva. Nadalje, vlasnik autorskog prava ima moguénost usloviti korisnika
na potpisivanje ugovora kojim se ograniCava upotreba. Zbog toga se ne treba Cuditi Sto bojazan od
Zloupotrebe nejednakih pregovarackih pozicija u kontekstu vaganja interesa izmedu vlasnika copyright
materijala, s jedne, i korisnika, s druge strane, jeste toliko vaZna tema za bibliotekare obzirom da se ovakvim
nacinom zakonskog nametanja rigoroznih uvjeta zastite kako bi se preduprijedilo krSenje copyrighta
ugroZavaju prava krajnijih korisnika, te iz javnog domena isklju¢uju publikacije inace javno dostupne.



Nove mjere sigurnosti u digitalnom okruZenju narudavaju dosadasnju praksu upotrebe intelektualne svojine.
Zakoni o copyright iznimkama razlikuju se medu pojedinim zemljama izdavacima te nije moguce doci do
usaglaSavanja na medunarodnom nivou pa se u krajnjoj konsekvenci zakon nadomjeSta na racun korisnika,
¢ime se putem dobrovoljnih pojedinacnih ugovora sa njima zapravo uskraéuje pravo pristupa onako kako to
predvida EUCD. Iz tog razloga je potrebno osvijestiti pozicije profesionalnog djelovanja, odnosno ne
dopustiti da nove nacionalne legislative ugroze, odnosno ignoriraju doktrinu fair use“. Kampanja za digitalna
prava predstavlja glas razuma, demokratski artikuliran kompromis kojim se nastoji balansirati ekskluzivno
pravo vlasnika copyrighta kojim se, kako sada stvari stoje, ideja svojine agresivno privileguje u odnosu na
osiguravanje pristupa informacijama za obrazovanie i istrazivanje. S obzirom na to da svako djelo nastaje
posudivanjem ideja, interakcijom sa sadrZajima koji se ve¢ nalaze u domenu javnog, sasvim je razlozno
zastupati ideju da se javnosti omoguéi nekomercijalno pravo na dostupnost digitalnim sadrZajima, duhovnoj
svojini autora, odnosno informacijama koje biblioteke placaju licencnim ugovorima. Ukoliko nismo u stanju
uvidjeti manjkavosti sustava vlasnistva, nepostojanje jasnog pravnog okvira kojim bi se mogla regulirati usko
ograni¢ena prava koriStenja digitalnih informacija jasno je da ¢e pozitivne moguénosti informacijskih
tehnologija za obrazovanje ostati neiskoristene, odnosno da ¢e digitalni jaz postajati sve veéi s obzirom na to
da pristup digitalnim medijima postaje sve oteZaniji, tj. skuplji. Biblioteke su o€igledno dovedene u oslabljenu
trziSnu poziciju, izlozene nepravednim konkurentskim odnosima s onima koji trgovinom intelektualnom
svojinom nastoje uspostaviti kontrolu nad globalnom komunikacijskom platformom.

ZAKLJUCAK

Znanje kao javno dobro bi trebao biti vodedi djelatni princip biblioteka / bibliotekara, ,izazov kulturnoj politici
digitainog doba kako bi se osiguralo da napredne tehnologije budu implementirane na takav nacin da
stimuliraju i unaprijede opce javno obrazovanje, kreativnost, komunikativne sposobnosti, slobodu
izrazavanja i pristup kulturnom iskustvu“. Pristup informacijama i znanju ne bi smio biti predmetom
ideolodkog, politickog i religijskog cenzuriranja niti predmetom komercijalnih pritisaka koji podrivaju temelje
biblioteka kao socijalnih ustanova. Promicanje ,globalne informacijske pravde®, zagovaranje socijalne
politike jednakog ucestvovanja i dijelienja, odnosno razumijevanje da javni pristup informacijama putem
globalne informacijske infrastrukture jeste prostor odbrane komunikacijske slobode za biblioteCku struku
znaCi hvatanje u kostac s izazovima novog doba. Ako odista Zivimo u informacijskom drustvu, drustvu koje
hoce informaciju uciniti dostupnom svima, pribliZiti je novim komunikacijskih tehnologijama Siroj drustvenoj
zajednici, onda traZiti oslobadanije od svake legislative koja onemogucava ili prijeci upotrebu i diseminaciju
informacija, odnosno dijeljenje znanja jeste ne samo profesionalna, etiCka duznost veé i pitanje opstanka.
Trend privatiziranja informacija, koji prijeti da ¢e sve Sto nije autorizovano biti zabranjeno, govori o
buducnosti komunikacije koja, ograni€ena infrastrukturom kontrole, ,kulturom dozvola“, osigurava malom
broju proizvodaca (elektronskih) informacija da legalno kontroliraju veliki broj potroSafa upravo putem
novouspostavljajuéeg sistema upravljanja (digitalnim) pravima. Jasno da nam takav scenarij umjesto
otvorenog drustva donosi buduénosti u kojoj mozemo racunati tek s druStvenom kriminalizacijom koju
iniciraju i zagovaraju pobornici robne kulture. S druge strane, umreZena kultura izrasla na ideji slobodne
kulturne produkcije i distribucije, koja svoju snagu crpi upravo na slobodnom i neometanom pristupu
tehnologiji koja je revolucionalizirala komunikaciju, suprotstavlja se tendencijama premijestanja ekonomije
kasnog kapitalizma na virtualne prostore MreZe.

Bibliotekari su, dakako, direktno pogodeni i uslovljeni ovim problemima budui virtuelna bibliote¢ka ponuda
postaje standardom. Zapostavljeno i nedovoljno istrazeno podrucje informacijske etike, nedovoljno jasno
razumijevanje posljedica koje se stvaraju novom informacijskom politikom (u ovom slu¢aju, konkretno u vezi
s upravljanjem digitalnim pravima) vodi ka tome da predstavnici vlasti veoma lako mogu ostati neinformirani,
odnosno neupuéeni u ove probleme, te samim tim i donositi odluke koje nisu u skladu s interesima drustvene
zajednice. Upravo je zbog toga bitno da strucni kadrovi Stite poziciju struke, tj. da ekspertni timovi
informacijskih stru¢njaka, bibliotekara, ukazuju na neke od vitalnih problema koje sa sobom nosi digitalno
doba, te da ,podstiéu kulturu kritickog bibliotekarstva“, znacajnije promoviraju ,globalnu informacijsku
pravdu“ zalaZuci se za slobodnu razmjenu (digitalnih) sadrZaja putem zajednickog digitalnog dobra —
Interneta. U protivnom, bibliotekarima prijeti izuzimanje iz lanca posredniStva, vitaine karike u lancu
distribucije informacije i znanja.

